
SUMARIO

Cada elemento do sumario leva 4 sua paxi-
na correspondente.

BOTONS

Localizados nos bordos das paxinas, pre-
me os boténs para ampliar a informacidn,
comprar entradas, ver contido audiovi-
sual, volver ao sumario...

ZONAS INTERACTIVAS

Navega polas paxinas na procura das zo-
nas interactivas (fotografias, biografias
dos colaboradores, paxinas web, iconas de
redes sociais, logotipos...).

BARRA SUPERIOR

Sempre vas poder volver ao inicio dun
contido de varias paxinas premendo na
barra superior.

LIGAZONS

Para mais informacion, preme nas liga-
z6ns dos termos sublifiados en vermello.

EDITORIAL

Inauguramos o ano reivindican-
do unha parte da cidade que estd
a esmorecer baixo os nosos pés:
un enramado de tineles cons-
truidos en diferentes épocas e
para distintos usos dos que hai
constancia, pero pouco se leva
feito para a sta catalogacion, in-
vestigacién e ainda menos para
a sta conservacién. Tampouco
é de estrafiar. Baixo o dogma
que reza que Vigo non ten his-
toria, son moitos os atentados
ao patrimonio que a cidade su-
friu, implicando a desaparicién
de emprazamentos tan emble-
madticos como o cine Odedn, o
edificio Rubira ou o da axencia
Escalera. Se non coidamos dos
bens madis palpables, que sorte
cabe esperar para aqueles outros

que fican ocultos?

Malia todo, son moitas as vo-
ces coa arela de que a historia
de Vigo, con todas as suas le-
tras, non caia no esquecemen-
to. Podemos achegarnos a ela a
través da xanela que nos abren
libros tan emblemadticos como A
cidade e os dias, de Xosé Maria
Alvarez Blazquez ou Vigo
amurallado, de Xaime Garrido;
ata obras mdis recentes chama-
das a ser crénicas de referencia,
como Camifiar o Vigo vello, de
Pedro Feijoo; Historias de Vigo,
de Jorge Lamas, ou Vigo, puro
milagre, de Manuel Bragado,
con quen falamos devagar nes-
te nimero no que pretendemos

chegar... L.\ Yo 1] [»]eX




OLLO AO DATO

ENTRAMOS NO XACOBEO 2021 jEnlnehl

do que unha das rutas mais celebradas con
destino Santiago, o Camifio portugués pola
costa, pasa pola nosa cidade para lle dar a
nosa gran benvida aos camifiantes.

DL R A H ] 3Y moitos museos da ci-

dade anovan as stas exposiciéns, polo que
debemos bulir se temos algunha pendente
por visitar. Ata o domingo 10 podémonos
achegar no MARCO 4 obra de Manuel
Vilarifo, Premio Nacional de Fotografia
2007. Ese mesmo dia despidese a mostra
do universal Man de Camelle do Museo
do Mar. No museo da avenida da Atldntida
tamén podemos visitar Crebas, de Manuel
Senddn, ata o final do mes. Duas citas mdis
para os amantes da fotografia: Coordenadas
incertas, do colectivo AlNorte, na Fundacién
Laxeiro e Da mifia casa, de Roman Pereiro,
na Casa Galega da Cultura, ambas as dudas
abertas ata o dia 24.

O 23 de xaneiro de 1991 publicibase
«Estoy por ti», primeiro tema de Amistades
Peligrosas en forma de single. O dio forma-
do pola ovetense Cristina del Valle e o vi-
gués Alberto Comesana acaba de anunciar
que regresa polo 30° aniversario.

Foto: Alvaro Villarrubia

UN BO PLAN PARA ENCARAR O 2021 jolelstS

ser deixarnos contaxiar pola boa onda do
swing. Na semana do luns 11 ao xoves 14 as
escolas de baile MayeuSwing (rta do Areal,
138) e Swing On School (avenida de Ramén
Nieto, 58) abren as portas para que este ano
se bote a andar a ritmo de jazz.

Manuel Bragado

«0 GRANDE EXITO DO EDITOR

E QUE BRILLEN OS SEUS AUTORES»

TEXTO: FOTOS:

que
Manuel Bragado (Vigo, 1959) recu-
perou a praza como mestre deixando
atrds tres decadas vencellado d editorial
Xerais, da que foi director. Pero non
deixou o elemento que vertebra toda a
stia carreira: a lectura. Ademais, ainda

que a modestia lle impide admitilo, ¢

tamen unha das persoas que mdis sabe
sobre a nosa cidade. Asi o demostra na
columna que semanalmente asina no
Faro de Vigo, ademais de facelo tamen
no seu recente libro: Vigo, puro mila-

gre. Aproveitando que a chuvia nos deu
unha tregua, decidimos conversar senta-
dos nun banco do Paseo de Afonso, lugar
polo que pasa a vida de Manolo.

Ata deixares de ser director de Xerais
non te animaras a publicar como autor...
Eu non son escritor. Ainda me sobresalto
cando vexo o meu nome acompafiado da
palabra «escritor». Eu fun sempre mestre e,
durante moito tempo, editor. O que si é cer-
to é que desde hai case corenta anos escribo
no Faro de Vigo. Primeiro en 1983, vencella-
do aos suplementos educativos. A partir de

1999, comecei dunha forma mais sistemdtica
a publicar as series de columnas «Campo de
Granada» e «Campo do Fragoso». Por iso
quixen recuperar varios textos nunha escol-
ma que proporcionase unha ollada da cidade.

Cal é a diferenza entre ser editor e ser
escritor?

O editor ten que ser unha persoa discreta,
minuciosa; é unha profesién que esta ao ser-
vizo da literatura cuxa misién é acompanar
os escritores. O escritor ten outra caracte-
ristica: ser o creador. Ten que pelexar con-
sigo mesmo para aspirar 4 excelencia no que
asina. O grande éxito do editor é que brille
o autor, que conforme unha comunidade
lectora, que constria un curriculo propio
que o singularice e identifique con respecto
a outras voces. Eu sempre asumin o papel de
editor e a verdade é que estou moi orgulloso
dos autores e autoras que acompaiiei.

Ten que ser emocionante ver como se
conciben esas obras.

Hai autores que mantefien a deferencia de
enviarme algtns textos e eu ainda conservo
o que sentin cando lin en tres horas Cartas de
inverno, unha mana en que o autor, Agustin
Fernindez Paz mo levara ao despacho.
Empecei aler e non podia parar. Protagonizar
esa epifania dun texto é marabilloso.

VIGUES DO MES: MANUEL BRAGADO

Na editorial tiveches a oportunidade de
tratar con moitos persoeiros relevan-
tes na nosa literatura. Hai algin que te
deixase especialmente marcado?

Marcironme, sobre todo, figuras que xa des-
apareceron: o meu amigo Agustin Ferndndez
Paz, Xavier P. Docampo, Ramiro Fonte... ou
Xela Arias, que foi a quen substituin na edito-
rial cando a deixou para seguir outro camifo.
Por suposto, tamén estin ai Manuel Rivas,
Xosé Luis Méndez Ferrin, Suso de Toro,
Maria Xosé Queizan... Ou os madis recentes,
os cldsicos contempordneos que comezaron a
editar comigo: Ledicia Costas, Pedro Feijoo,
Manuel Esteban, Antonio Tizén, Xavier
Queipo ou Xosé Cid Cabido. Sigo a ser parti-
cipe da ansia desta xente. Confeso que nestes
momentos tefio certa saudade, pero sei que
non me corresponde. Digamos que a mifia
pulsién como editor xa tivo o seu momento.

Por que deixaches Xerais?

Foi unha decisién persoal. Eu levaba 28
anos e habia unha parte do equipo que non
se sentia identificada coa mifa forma de en-
tender o proxecto. Ademais a direccién do
grupo Anaya consideraba que habia unha
falta de liderado e nese momento debin asu-
mir que habia que darlle paso a outra fase do
proxecto, a que agora encabeza Fran Alonso
de forma moi destacada. Creo que hai que sa-
ber pofier cabo 4s cousas. Eu sufrin moito:
vivin momentos moi dificiles desde a crise
do 2009, na editorial non fomos alleos ao
ataque feroz do goberno galego aprobando
o decreto do plurilingiiismo, que supuxo un
dano tremendo para a lingua galega.

Ainda que Vigo, puromilagre non viu a luz
ata o 2018, remodntase a 1999, cando co-
mezas a publicar «Campo de Granada»
no Faro. Que te levou a converterte en
cronista da cidade?

Nacin hai 61 anos ao comezo de Pii Margall.
Meu pai traballaba na camiseria Calvo, na

ria do Principe, e mifa nai na zapateria
Cruces, na Porta do Sol. Fomos educa-
dos entre esa zona e o que se chama agora
a cidade vella, cousa que sempre levei con
moito interese. Pero non por ningin ele-
mento saudoso sendén porque, xa de adulto,
entendin que a Unica identidade posible é a
memoria da comunidade 4 que pertences. A
cuestién municipal en Vigo sempre me cha-
mou a atencidén, o que me levou tamén a in-
teresarme polo tema do comun. Algo do que
falo moito é da ansia comun, de organizar
o patrimonio histdrico, das festas populares,
dos pratos preferidos nas casas... de toda
esa cultura que forma parte aqui de tantas
persoas. Ten unha intencionalidade politica,
pero tamén é unha actitude humana.

Cultura, historia, politica, tradicidn,
deporte... é case unha enciclopedia da
socioloxia viguesa.

Hai moitas cousas interesantes en Vigo. Eu
sempre escribo para o futuro, é o que mdis
me obsesiona. Houbo grandes mestres da
conservacion do patrimonio vigués, como

VIGUES DO MES: MANUEL BRAGADO

os recentemente finados Xaime Garrido
ou Xosé Manuel Iglesias. Estas persoas non
fixeron isto por seren eruditos ou ratas de
biblioteca, senén porque pretendian pre-
servar todo ese patrimonio para outras xe-
raciéns. Gustariame poder contribuir a esa
preservacién, ainda que non é ficil. Por
exemplo, aqui mesmo estamos nun espazo
que vai ser violentado innecesariamente coa
construcién do tdnel.

Que significa Vigo para ti?

Vigo é a cidade amada. E o espazo no que
600.000 persoas tratamos de desenvolver
as nosas vidas. Non ten mais. Para min non
é un mito. Tamén é certo que somos fillos
da memoria e da tradicién e temos retos
propios neste momento. Vigo é unha ci-
dade que ten a posibilidade de recuperar o
liderado como cidade atlintica e portuaria.
E moi importante a saida ferroviaria cara
a Portugal, e diversificar a actividade eco-
némica e facerlle fronte 4 axenda de 2050.
Conformar un modelo de vida sostible, re-
tos que non tefien nada que ver cos 10.000

milléns de ldimpadas LED e todas esas par-
vadas que monopolizan a axenda. Aqui
sempre houbo unha efervescencia cultural
en materia de belas artes, literatura, musi-
ca, teatro... que por circunstancias lamen-
tables como as que estamos vivindo parece
que desapareceu, pero vai agromar. Eu tefio
moita esperanza no futuro.

Non es asi de optimista co Vigo da actua-
lidade.

E desolador. Desde que se instaurou o mo-
delo populista, na cidade fanse obras inne-
cesarias que o publico recibe con afin, como
se a vida dependese diso... Parvadas como as
da Gran Via, o barco na rotonda de Coia ou
intentar facer un tunel nun sitio coma este. E
madis triste ainda é cando se ataca 4 creacién
cultural. S6 hai que ver como desapareceu a
maior parte dos eventos culturais de base que
se facian por falta de apoio municipal. O bo
estado da novela viguesa nada ten que ver cos
fondos de Caballero. A novela viguesa existe
e non temos nin biblioteca publica. Pero hai

que transformar a tristeza en creatividade. E =9

hai que respectar o mandato dos cidadéns,
pero outro Vigo é posible.

Ledicia Costas e Pedro Feijoo escriben,
respectivamente, o prélogo e o epilogo
do teu libro. Como valoras o éxito destes
escritores e os da sua xeracion?

E 0 meu entusiasmo. O entusiasmo é cada
libro novo de Pedro Feijoo. Este ultimo, Un
lume azul, é extraordinario. Ou Infamia, de
Ledicia Costas. Hai certos sectores literarios
galegos moi ofendidos co éxito destes dous
escritores... E 16xico, cando os ven como
competencia e cando conforman unha gran
comunidade de lectores a base de talento e
traballo. O marabilloso é que ademais hai
moitas outras voces, afortunadamente mais
sorprendentes cada vez. Isto pasa no cinema,
na poesia, na musica... O que necesitamos é
un tecido de apoio 4 creacién, 4 distribucién

e 4 promocién da cultura; ese é o papel das
entidades publicas.

Eles tamén supoiien esperanza para a
lingua.

O futuro da lingua depende de nds. Desde a
cultura faise unha achega, pero temos que ser
conscientes de que non é s6 cuestién de ven-
cellar a lingua 4 cultura, nin 4 actividade edu-
cativa, por importantes que sexan ambas as
ddas; tampouco 4 utilidade que pode ter o ga-
lego para estarmos mdis presentes no mundo
pola proximidade co portugués. As linguas
son das persoas que as falan e da vontade que
teflan para comunicarse, amarse e perpetuar-
se na memoria das xeraciéns seguintes. Isto si
que non depende s6 do que se faga por par-
te das administraciéns, que tamén. Depende
moito da vontade colectiva dunha adhesion
que non ¢ ficil, pero que debemos conseguir.

DESDE O REFUXIO

IRENE GARRIDO PATON

Experta en redes sociais

E un gato sénior de colonia. Foi recollido
porque tifia a boca en moi mal estado, ba-
bexaba moito e non podia nin comer. Leva
algo mdis dun ano no refuxio e custoulle
bastante adaptarse a estar con tantos gatos,
pero coas persoas é un auténtico amor, tan
carifloso que vai atras de ti a onde queira que
vaias. Un vellifio que busca un fogar onde
dar e recibir todo o agarimo do mundo.

PIVON / ®SKOLLDOG

Proyecto Gato
664 15 10 28 | apaproyectogato@gmail.com

f proyectogatovigol (© apaproyectogato

STREET PHOTO

FELIPE CARNOTTO

Fotégrafo documental

Na sta novela El tinel (1948), dicia Ernesto Sabato:
«en todo caso habia un solo tunel, oscuro y solitario:
el mio, el tunel en que habia transcurrido mi infancia,
mi juventud, toda mi vida».

A RUTA DA XOANA

COMERCIO
A XANEIRA

Se hai algo que me gusta de andar metida nos
rizos de Sabela, é mirar para todo o mundo
sen medo a bater con nada. Fixome nela: o
entendemento que ten coa roupa, coas co-
res, cos tecidos; a capacidade que ten para
encontrar o equilibrio entre todo... e tenme
fascinada. Logo miro para os demais: o se-
for pantaléonchinés-polo-parca que cuspe,
a seflora loiratinguida-aneis de mirada tor-
va, o rapaz suadoiro-vaqueiros-deportivas,
a rapaza pantaléonaxustado-tenis-zamarra e
paréceme que Xa 0s vin antes moitas veces.
Copias de copias de copias...

Pasamos o Nadal xuntas, claro. Uns dias an-
tes da Noiteboa, ela andaba colgando os seus
cianétipos con pétalos, follas, fractais, fen-
tos, libélulas, algas marifias e mais. Agasallos
para uns poucos amigos. Chovia. Eu comia
dous pulgéns ben parvos nos cactos de
Nadal tan floridos que temos. Nisto, a mifia
compaileira espétame: «Sabes o que? Acabo
de decidir que estas tradiciéns que non su-
pofien nada para min, que vaian ao cara-
llo!». As veces ten estas arrancadas. Como
unha angueira latente que acaba saindo féra
coma un geyser que emerxe de cando en vez.
O comentario colleume por sorpresa, pero
dada a proximidade das datas, fixen unha su-
posicién: «Falas do Nadal, non?». E si, diso

falaba. Nada de visitas 4 familia —os pais e
a irméd que ten—. E seguiumo explicando:
«Total, sempre me sinto estraiia: entre o
empacho da comida, as conversas superfi-
ciais, os ataques velados e os comportamen-
tos que non son quen de entender... o virus
xoga ao meu favor. E punto». Pola mifa
parte non houbo problema, eu si que visitei
aos meus no monte do Castro: pulgéns en
escabeche e un par de suculentas que atraen
moito becho.

Unha tarde na que movia con preguiza este
meu corpo pequeno sobre as lifas dunha
obra de Niki Usagi (Londres), escoitamos
o vecifio de arriba a berrar empoleirado.
Deseguido sentiuse moi alto un «Goll!!ll»,
desta vez acompafiado da voz infantil do fi-
llo. A harmonia na casa veuse interrompida
por gritos e queixas dos vecifios que mira-
ban o futbol. Sabela enfadouse. Agarrou o
abrigo e a mochila: «Marcho!». Silencio.
«Vés?». E ald fomos.

Sabela decidiuse polo pequeno comercio.
O noso destino: a tenda Vaidhé, na ruda de
Carral. Mentres iamos andando, Sabela ti-
rou de teléfono moébil e foime ensinando
un descubrimento recente: a tenda online
Diecisietecosas, con sede en Vigo. Tefien
una bixuteria innovadora e bonita. O que
mdis me chamou a atencién foron os col-
gantes estilo kitsune, feitos en pedra natural
formando cabezas de animais. Chulisimos.
Supoiio que Vaidhé non seri un sitio novo
para voés, pero sempre resulta pracenteira a
visita: non vos parece apaixonante a esco-
lla de produtos e artistas que fan? Sublime.
Non ¢é o sitio ideal para dar con pequenos
tesouros deses que fan sentir a alguén espe-
cial? Eu penso que si. Logo, camifiando por
Maria Berdiales, cando eu xa pensaba que
estabamos camino da casa, Sabela virou de

ITINERARIO

o Casa (rda de Pizarrro).
0 Vaidhé (rda de Carral, 7).
9 Sargadelos (rta de Urzdiz, 17).

Casco Vello

O Castro

supeto cara 4 ria de Urzdiz e plantouse na
tenda de Sargadelos. Que ten Sargadelos?
Leva connosco toda a vida, pero eu nunca
lle atopara o punto... ata agora. Na memoria
eu gardaba uns desefios branquiazuis moi
bésicos. Pois haivos de todo e ben bonito:
mouchos, raposas, faros, colgarexos... a uns
prezos mellores do que eu contaba.

Co estado mental anovado, con autorrega-
los de rebaixas, Sabela e mais eu puxémo-
nos en marcha cara ao noso pisifio da rua
de Pizarro. Ela, co alento un pouco tomado
por subir tanta costa, parou diante da tenda
de kebabs e espetoume: «Un durum, non?». E
non lle souben dicir que non, porque a outra
cousa que estou a descubrir coa mifia com-
pafieira é que hai moitas mais delicias alén
dos pulgéns.

DISTANCIA E DURACION

2,9 quilémetros, 40 minutos.

Atopar o zen na beleza material.

Garcia Barbon

Estacion de Urziiz

Cruce
dos Chordns

@ e AR5 o €D TEATRO AFUNDACION Policarpo Sanz, 13

S copas @ TENDAS / €D TEATRO ENSALLE i 15
€5) TREPIA GASTRONOMIA Carral, 9

) ESPECTACULOS €1) VERDE MOSTAZA Paraguai, 6
@ VITTER, BAR DE COCKTAILS Afonso XIII, 32

@TAﬁdi D 986 47 00 00 @ WOODTOWN Camelias, 20

e O 647 47 00 47
-
PARA MAIS INFO SOBRE OS LOCAIS VISITA
AMOVIDA.GAL/LOCAIS-RECOMENDADOS ﬂ Pechado temporalmente

Pizarrg


https://amovida.gal/locais-recomendados/

AQUI MOVESE...

CANTEIRA
AUDIOVISUAL

Despois de varios anos traballando en
Madrid, a dupla formada por Raquel
Meleiro e Enrique Basteiro, decidiu re-
gresar 4 terra e ofrecer o que vian que moi-
tos galegos fan buscar 4 capital do Estado:
formacién artistica orientada ao mundo au-
diovisual. «Aproveitando o auxe do sector
en Galicia, queremos que os nosos artistas
non tefian que sair da casa para buscar unha
formacién que podemos achegar aqui», ex-
plican.

Con ese pulo nace en pleno nitcleo da cidade
o centro de formacién (Joaquin
Loriga, 24). A oferta estd orientada en maior
medida 4 formacién interpretativa para to-
dos os niveis e idades, asi como a outras dis-
ciplinas mais ou menos complementarias:
canto, danza, dobraxe, expresiéon corporal,
fotografia ou técnica vocal. Nesta escola son

benvidas tanto as persoas que non tefien
ningun tipo de experiencia e queren probar,
como aqueles profesionais que queiran reci-
bir mdis formacién nalgin campo concreto
ou mesmo asesoramento para confeccionar
un videobook ou preparar un casting.

No centro combinanse cursos regulares, de
formacién continuada, con monogréficos
intensivos e clases maxistrais a cargo de
xente de renome no seu medio. O primeiro
curso deste ano, titulado O valor da palabra
no verso, corre a cargo da actriz e cantante
vasca Karmele Aranburu. Por outra ban-
da, ActuARTE tamén oferta formacidén es-
pecifica para estudantes de Comunicacién
Audiovisual ou para alumnos da Escola
Superior de Arte Dramatica (ESAD): comu-
nicacién e locucién, direccién de actores,
dobraxe, interpretacién ante a cimara ou
fotografia.

Ademais de ver peliculas e series ou acudir
a espectdculos feitos aqui, podemos con-
tribuir de xeito activo tomando partido na
modalidade que prefiramos grazas ao espazo
creativo ActuARTE.

Enderezo postal:
Joaquin Loriga, 24, baixo

Enderezo electrénico:
actuarteespaciocreativo@gmail.com

Horario:
10.00 a 14.00 e 16.00 a 20.00

Teléfono:
664 21 63 95

actuarteespaciocreativo

https://www.actuarteespaciocreativo.com
https://www.actuarteespaciocreativo.com
mailto:actuarteespaciocreativo%40gmail.com?subject=
https://www.instagram.com/actuarteespaciocreativo/

AS OUTRAS LUCES

Un congreso feminista na cidade de Vigo.
Tres amigas da adolescencia que hai anos que
non se ven. Amizade e ideoloxia mestdranse
nunha cea chea de humor e contradiciéns.
ERNESTO IS Este é o punto de partida do novo especticu-
Escritor lo de De Ste Xeito Produciéns, con drama-
turxia de Esther Carrodeguas. Feminissimas
é unha comedia negra sobre a amizade pro-

F E M I N i S S I M A S tagonizada por Stephy Llaryora, Noelia
2

Blanco e a devandita dramaturga, baixo a
J direccién de Xavier Castifieira. Se non

De Ste Xeltﬂ queredes perder esta vision feminista da rea-
o’ lidade por parte dunha das dramaturgas mais
PI’OdllClOllS destacadas do teatro galego, achegidevos a
Artika, a sala da avenida da Beiramar que

J resiste tras un ano en que os espazos para a

Data e hora: venres 15 e sdbado 16, 4s 20.30 h; cultura demostraron que son o acubillo per-

domingo 17, ds 20.00 h fecto para estes tempos tolos.
Lugar: Sala Artika.
Entrada xeral: 14,00 €

Entrada anticipada: 10,00 € + gastos de xestiéon #culturasegura #nonnoscanceles

https://www.artikavigo.com/feminissimas_ev3662.html
https://www.instagram.com/ernestoszis/

REPORTAXE

Nas entranas

da cidade

TEXTO: PAULA CERMENO ILUSTRACIONS: ULTRAMARINOS DESENO GALEGO - ULTRAMARINOS.GAL

EXISTEN ATA CINCO ENRAMADOS, <&

vados en diferentes épocas e para diferentes
usos, que percorren Vigo por debaixo do
asfalto. As primeiras grutas das que paga a
pena falar son as mdis obvias: as canaliza-
ciéns que percorren a cidade baixo a super-
ficie para o abastecemento de auga. Dias
destas estruturas, ainda que poidan parecer
anddinas, tefien especial interese.

A primeira destas construcidns subterra-
neas é, ademais, a construcién madis antiga.
Fabricada polos romanos para canalizar
auga do monte do Castro ata as ultimas ca-
sas a pé do mar. Ainda que é complicado
precisar onde acaban, si podemos observar
o nacemento dalgunhas, rebuscando nos
arredores da fonte da Falperra e a ladeira en-
tre o castelo e a panificadora. Moitos asen-
tamentos foron dotados de infraestruturas
semellantes, mais o valor histérico da rede
viguesa reside na vasta cantidade de canles
coas que contaba.

A segunda construcién é moito mdis mo-
derna. Con data de 1929, recolle o liquido
elemento do actual encoro de Zamins le-
vandoo ata o centro da cidade. Tritase da
construcion oculta de maiores dimensidns,
ao percorrer mdis de 2.000 metros de dis-
tancia contando con 1,80 metros de altura
e 2 de ancho na maior parte do percorrido.
A construcién desta canle creou un gran
malestar nos habitantes da zona alta, que

chegaron a escribirlle unha carta ao politico
e xornalista Basilio Alvarez para lle pedir
mediacién no asunto. A misiva estd recolli-
da por Marcos Vaqueiro no libro As covas
de Vincios (2006).

Levar auga non é o tnico motivo polo que
0s nosos devanceiros se meteron nas en-
traias de Vigo. Como exemplo traemos as
seguintes tres historias soterradas baixo o
decorrer das vias da nosa cidade:

DA FORTALEZA

O monte do Castro é unha parada obrigato-
ria para calquera visitante que se achegue a
Vigo, especialmente polas vistas 4 boca da
ria e por ser un dos poucos remansos verdes
do centro da cidade; mais a fortaleza escon-

de unha das partes mdis importantes, e peor
conservadas, da nosa historia.

REPORTAXE: NAS ENTRANAS DA CIDADE

Cos recentes traballos de iluminacién, em-

pezou a correr o ruxerruxe doutro fenéme-
no, menos iluminado, arredor da fortaleza:
a existencia dunha rede de tuneles subte-
rraneos que o Concello, segundo anunciou
recentemente, vai recuperar para o gozo da
cidadania. O valor deste «novo» achado é
algo que o escritor Pedro Feijoo leva anos
reivindicando, mentres o acceso pola rua
do Pracer forma parte do percorrido habi-
tual dos seus paseos guiados pola historia
da cidade. O acondicionamento requirira
da participacién de varios profesionais da
espeleoloxia, a arquitectura e a tomografia,
asi como dos permisos das autoridades de
cultura e patrimonio, polo que a apertura ao
publico destas cavidades non serd efectiva
proximamente.

A rede de pasadizos suponia unha via de es-
cape no caso dunha ofensiva por parte dos
piratas ingleses ou dos vecifios portugueses
en plena Guerra de Restauracién. Ambas as
ddas constituian as principais ameazas para
a nosa localidade no ultimo terzo do século
Xvil, momento en que foi construida a for-
taleza, con tal présa e escaseza de recursos
que non acadou a contundencia precisa. En

realidade, os pasadizos servirian para facer
desaparecer con discrecién persoas impor-
tantes en momentos criticos e para mobi-
lizar tropas e correos no caso de enfronta-
mento.

Ademais, da devandita entrada pola rda do
Pracer, a mdis evidente, Diego Moreira,
membro do Club Montafieiros Celtas e un
gran documentalista do Vigo subterrineo a
través da sta canle de YouTube, Producciones
Montana, contanos a existencia dunha porta
na rua da Ferreria: un oco dun metro cadra-
do que o explorador percorreu cimara en
man, relatando como se encontra nun esta-
do de total abandono. Esta é a galeria mdis
significativa e unia o castelo de San Sebastidn
coa bateria de candns instalados na Laxe.

Feijoo fala tamén dunha entrada na parte
oposta do monte, na rda de Arines, 4 altura
dos restos dun antigo pio, do que se poden
observar uns dez metros a través dun en-
reixado. Ningun deles estd acondicionado
para ser transitado na actualidade e, dado
o desconecemento do estado da infraestru-
tura, non é aconsellable introducirse polas
devanditas entradas.

https://www.youtube.com/watch?v=E7JV7tJQ3f8&list=PLFqqxBOh--jfjKGTgPvD4cuS5ogQlOkB0
https://www.youtube.com/watch?v=E7JV7tJQ3f8&list=PLFqqxBOh--jfjKGTgPvD4cuS5ogQlOkB0
https://amovida.gal/a-nova-faciana-da-muralla-do-castro-iluminacion-tuneles-e-gradas/

O TUNEL DO PEIXE

A primeiros do século x1x, logo de se inau-
gurar a estacion ferroviaria en 1878, por pe-
ticién dos comerciantes de peixe por xunto,
o Concello decidiu levar lifias férreas ata o
molle do Comercio, situado no actual cru-
zamento das rdas de Colén e Montero Rios.
Asi quedou inaugurado en 1913 o chamado
«tren do peixe», que servia para transportar
as prebendas acabadas de sacar do mar do
noso porto a outras cidades, principalmente
Ourense e Madrid.

O ttnel comezaba na estacion de Urziiz e
seguia ata o antigo barrio do Roupeiro, pe-
rante a igrexa de Santiago de Vigo. Diego
Moreira ten especial debilidade por este
tinel, que descubriu sendo apenas un ado-
lescente grazas a unha lanterna e un golpe
de sorte no que se cruzou coa muller que
aparcaba o coche na praza de garaxe dun
edificio da rda da Republica Arxentina, no
que morre hoxe en dia o antigo corredor das
delicias marifeiras.

O tren do peixe quedou en desuso a princi-
pios dos anos 60, cando se abriu a estacién
de Guixar para aglutinar os asuntos mercan-
tis que debian continuar o transporte por
via terrestre.

UN PASADIZO BAIXO A PORTA DO SOL

E dificil imaxinar a cidade sen o seu centro
neurdlxico, mais hai 140 anos que a Porta do
Sol non era unha praza, senén un lugar ao
que a xente da zona fa por auga, pois desde
a rua da Segunda Republica manaban tres
canos moi concorridos.

Nos anos 20 comezou a construcién da es-
trada de Madrid —a actual rda de Policarpo
Sanz—. A via construiuse elevada, salvando o
desnivel e o terreo lamacento sobre o que se
asentaba e por baixo dela trazouse un pasadi-
zo para a trasfega de pedns que se abria entre
o edificio Galoya e o calexo dos Cafios, detrés
do anuncio de azulexos de Pedro Domecq.
Esta saida segue sendo visible hoxe en dia.

VINOS v CONAC

D
vl 5o Y

O mesmo ocorreu pouco tempo despois can-
do se construiu a actual rda do Marqués de
Valadares, tamén sobre un terreo pantano-
so, semellante a unha marisma, que obriga-
ba a elevar a estrada e deixar que a auga cir-
culase por baixo. Continuouse entén o tinel
da Porta do Sol ata a Praza de Compostela,
servindo hoxe en dia como soto para algtns
edificios das rdas do Marqués de Valadares
e de Carral, tendo saida visible na travesia
Primeira da Vitoria, un calexo no que unha
falsa fachada eclesidstica respalda a terraza
dunha cofiecida taberna con aires de abadia.

REPORTAXE: NAS ENTRANAS DA CIDADE

Abadia de Nuria

Porta do Sol

Rua da Ferreria

Castelo de San Sebastiin Santiago de Vigo

Rua de Santiago Ria do Pracer

Estacion de Urzdiz

Fonte da Falperra
(O]

Polvorin

CANALIZACIONS ROMANAS
Rua de Arines CAN oS

FORTALEZA E CASTELO
= TUNEL DO PEIXE

OUTRAS MOVIDAS

ATA O DOMINGO 24

COORDENADAS INCERTAS
FUNDACION LAXEIRO

O colectivo AlNorte (Cristina Brea, Raquel Calvino,
Rita Ibarretxe e Paula Pez) presenta un proxecto
no que cada unha das artistas prop6n unha reflexién
poética, mediante fotografia e video, acerca das refe-
rencias espaciais que nos colocan nunhas coordenadas
a partir das que nos situamos fisicamente no mundo.

DE LUNS A VENRES, DAS 18.00 AS 21.00 H; SABADOS, DAS 12.00 AS
14.00 E DAS 18.00 AS 21.00 H; DOMINGOS, DAS 12.00 AS 14.00 H
GRATIS

TODOS OS LUNS

% CINECLUB LUMIERE
. AUDITORIO DO CONCELLO

Contindan as proxecciéns de peliculas en versién ori-
xinal subtitulada nunha selecta selecciéon dese tipo de
filmes que non estin presentes na carteleira das salas
convencionais, nas grellas televisivas ou nos catdlogos
das diferentes plataformas VOD.

OS LUNS AS 20.00 H // DESDE 5,00 €

DO VENRES 8 AO DOMINGO 10

FIN DE TEMPADA
SALA ARTIKA

O colectivo Cinema Sticado xoga con cacharradas ana-
I6xicas e dixitais para converter a sala de teatro nun
cinema ao vivo, compoiiendo con humor, intriga e
maxia unha aventura en torno 4s posibles defensas so-
bre a manipulacion e o poder.

VENRES E SABADO, AS 20.30 H; DOMINGO, AS 20.00 H
DESDE 10,00 €

https://www.artikavigo.com/strpsts-fin-de-temapada_ev3661.html
https://amovida.gal/events/coordenadas-incertas-do-colectivo-alnorte-2/
http://www.lumierevigo.com/

* Os horarios poden variar segundo as restricions legais de mobilidade nocturna por mor da COVID-19. n
NA AXENDA DE AMOVIDA.GAL PODES CONSULTAR ESTES E OUTROS MOITOS EVENTOS DE XANEIRO EN VIGO

E (Il [UNY YOUCANTHIDE + GRIMA
: ] SALA REBULLON -MOS-

O resultado da fusién de Kaixo e Kings of the Beach
| é Youcanthide, banda viguesa que presenta en Mos o
LP fundacional nun concerto que se acolle 4 etiqueta
post-punk. Chegan ao panorama musical para facer bai-
lar, saltar e berrar. Ademais vefien acompanados por
unha banda con moita forza na escena underground
actual: Grima.

AS19.00 H //10,00 €

Foto: @nicolasglez.

VENRES 29

CONTOS DAKI
BIBLIOTECA XOSE NEIRA VILAS

Nunha nova entrega do ciclo de contos rescatados da
tradicién oral e da vida cotid, o protagonista é Celso
Fernandez Sanmartin, tamén cofecido como
Celsino. As historias cheas de humor e retranca deste
poeta e contacontos lalinense non deixan a ninguén
indiferente.

AS 19.30 H // GRATIS ~-COMPRE INSCRICION-

DO VENRES 29 AO DOMINGO 31

EL DISPOSITIVO -TiTULO PROVISIONAL-
TEATRO ENSALLE

Onde se deposita unha mirada? Que significa tal depésito? A que obriga? Unha investiga-
cién escénica verbo da politica da mirada en relacién co corpo, co espazo e coa linguaxe de
noso nunha relaciéon entre o observador e o executor.

AS 20.30 H // 10,00 €

https://amovida.gal/axenda/
https://www.salarebullon.com/
https://teatroensalle.com/espectaculos/el-dispositivo-titulo-provisional/?event_date=2021-01-29
https://bibliotecaneiravilas.vigo.org/events/contos-daki-celso-sanmartin-xaneiro-2020/

REPORTAXE

Musica de

presente e futuro

TEXTO: PABLO VAZQUEZ

(o)V\\[e}/1yIN remataba cunha mala nova,

outra mais: o Concello decidia non adxudicar
o contrato de xestién de VigoSénico, un cen-
tro que funcionaba como local de ensaio para
bandas novas. Por tratarse do tnico espazo
publico desta tipoloxia, xa fora moi cuestio-
nado o emprazamento (estrada do Portal,
Valadares), cun acceso pouco practico.

Ao xeito do que aconteceu hai anos coa pla-
taforma Siibete ao Castro, a mocidade vigue-
sa volve quedar sen un espazo de encontro
creativo. E evidente que a situacion sanitaria
actual non é a idénea para espazos pecha-
dos como VigoSénico, pero tamén o é que
desde arriba non se estd a pensar demasiado
no futuro da escena local. Por fortuna ainda
existe unha mocidade teimosa con vontade
de sacar adiante proxectos a pesar das difi-
cultades.

THE RIGGOS

@theriggos
& Desde 2011

(H The Riggos (LP)

Malia levar case unha década tocando, non
foi ata o 2018 cando viu a luz o seu primei-
ro disco, producido polo musico e escritor
Pedro Feijoo. Esta banda formada polos
irmans Costas, Bruno e Yago, xunto con
Denis Carballas e Arturo Peixoto, mdvese
entre o punk e o rock alternativo en casteldn.
Actualmente preparan o segundo traballo.

KINGS OF THE BEACH

@kingsofthebeachofficial

& Desde 2013

(B Super Awkward, Fucking Awesome
(LP), Badass (EP), Bat Pussy (EP)

Unha das bandas veteranas desta lista, con
decenas de concertos no lombo en Galicia,
Espafia, Portugal e mesmo os Estados
Unidos. Os tres integrantes, Adrian,
Samuel e Yago, definense como neogali-
ciangaragepunk, con influencias que van des-
de Fidlar ata Metallica. Acaban de formar
con Kaixo a banda Youcanthide.

https://amovida.gal/1-500-firmas-contra-o-peche-de-vigosonico/
https://www.instagram.com/theriggos/
https://www.instagram.com/kingsofthebeachofficial/

REPORTAXE: MUSICA DE PRESENTE E FUTURO

YUGEN KALA

@yugenkala
& Desde 2014

¢B Nothing is original (LP)

Anteriormente cofiecido como Electric
Feels, estamos ante un ddo de electrénica
formado polos xemelgos Héctor e Nico
Iglesias. Debutaron no Festival Sinsal no
2014 con s6 11 anos, polo que non sorpren-
de a ninguén que 4 idade de 16 xa lanzaran
o primeiro album, despois de actuaren en
festivais como Atlantic Fest, Festeen, Mad
Cool ou O’'Marisquifno, ademais das emiso-
ras holandesas Operator Radio e Red Light
Radio.

@hot__road

i Desde 2013

(8 The Three Body Problem Vol. I (EP),
The Three Body Problem Vol. II (EP),
Live on Subterraneo Studios (EP)

O blues rock deste power trio achega unha

visiébn contemporinea ao son de clisicos

como Jimi Hendrix, Cream ou Stevie

Ray Vaughan. Sen medo a improvisar nin

a realizar longas pasaxes instrumentais, non

lle veremos dous concertos iguais.

@nitidobanda
& Desde 2016

(@ Cuando esto acabe (single), Fuego
transversal (single) e Todo lo que no se
ve / Hasta fin de existencias (single)

Banda de pop xurdida cando Victor Rivas

se uniu a dar forma 4s canciéns de Adrian

Callejo. Cos anos foron sumando membros

(Nico Blaine, Sandra Romero e Raphael

Souza) ata converterse nun quinteto.

Actualmente gravan o seu primeiro disco de

longa duracién.

EL SOTANO DE BABEL

@elsotanodebabel

& Desde 2016

(A El Sétano de Babel (EP), Acustico
Estereoarte (EP)

Establecido en Madrid desde hai un par de
anos, este cuarteto vigués mestura rock, pop,
funk, electrénica e mesmo hip hop, polo que
ponerlle etiquetas 4 stia musica é unha ta-
refa ben complicada. Cada directo énchese
de enerxia coa versatilidade dos seus inte-
grantes.

https://www.instagram.com/yugenkala/
https://www.instagram.com/nitidobanda/
https://www.instagram.com/hot__road/
https://www.instagram.com/elsotanodebabel/
https://amovida.gal/sesionsam-07-nitido/

REPORTAXE: MUSICA DE PRESENTE E FUTURO

TREINTANERAS CANERAS

@treintanerascaneras

& Desde 2017

CH Calienta que sales (EP) e Cabafia Canibal
(EP)

Este trio de rock and roll e punk rock ten un
dos shows ao vivo madis potentes da cida-
de. Con influencias de bandas como Foo
Fighters ou Royal Blood, entoan letras con
temas sociais de actualidade, como a exhuma-
cién de Franco, sempre con humor e acidez.
Este ano lanzardn o seu primeiro disco.

PURPLEFLY

@purpleflyoficial
& Desde 2018

¢HE Black Void (LP)

Co eclecticismo por bandeira, en 2018 na-
ceu esta banda, agrupando baixo a etique-
ta de rock alternativo xéneros tan variados
como o rock progresivo, jazz, metal, lo-fi ou
musica clisica. Ainda que empezou como
algo informal, na actualidade é un proxecto
sélido cuxo debut discogréfico, Black Void,
data deste mes de xaneiro.

COMETA VEINTIDOS

@cometaveintidos

& Desde 2019

CB Cometa Veintidds (single)

Formada por Abel e Curu, ex-integrantes
do grupo Elba, esta banda de pop rock bebe
do son de referentes do indie estatal como
Ivan Ferreiro, Xoel Lépez ou Vetusta
Morla. Sumouse 4 agrupaciéon Mauro
Alonso e xa estdn a preparar o que serd o

primeiro 4dlbum da formacién.

@tinta.aaa
& Desde 2019
¢E Mondi Miei (EP)

Tinta xurdiu como dido no 2019 para par-
ticipar no concurso Vigo en Vivo, o cal aca-
baron gafando xa convertidos en cuarteto.
Practican estilos propios da negritude: funk,
rhythm and blues, soul... influenciados tanto
por artistas pasados como presentes. O seu
primeiro EP (logo sacardn un segundo), por
certo, foi gravado en VigoSénico.

https://www.instagram.com/treintanerascaneras/
https://www.instagram.com/cometaveintidos/
https://www.instagram.com/purpleflyoficial/
https://www.instagram.com/tinta.aaa/
https://amovida.gal/sesionsam-16-tinta/

A HORA DOS CONTOS: CAXOTO

A hora dos contos vaise encher co xénero que achega o ten-
deiro teatreiro Felipe Diaz, alias Caxoto, sempre combi-
nando o especticulo nun xogo lidico que combina o social
e o popular.

Data e hora: venres 8, 4s 19.00 h // Lugar: Biblioteca Xosé Neira Vilas //
Prezo: gratis // Idade recomendada: a partir dos 3 anos // Inscricién:
presencial, no enderezo electrénico bpneiravilas@vigo.org ou chamando
ao teléfono 986 26 77 59.

A REVOLUCION BAIXO O MAR

Unbha historia de amor e revolucién, que vefien sendo a mes-
ma cousa, é o que se nos presenta neste spin-off de Carola, a
carteira centola. Preparados para a inmersién?

Data e hora: martes 12, 4s 18.30 h // Lugar: Biblioteca Juan Compaiiel //
Prezo: gratis // Idade recomendada: a partir dos 4 anos // Inscricién:
presencial ou chamando ao teléfono 886 12 04 45.

O XOGO DE NANO

Estd todo preparado para o aniversario de Nano: a torta, as
candeas, os globos... Faltan os amigos. Cando apareceran? E
a que poderan xogar? As respostas estin na maleta da conta-
contos para bebés Raquel Queizas.

Data e hora: xoves 21, 4s 12.00 h // Lugar: Biblioteca Juan Compaiiel //
Prezo: gratis // Idade recomendada: de 0 a 3 anos // Inscricién: presen-
cial ou chamando ao teléfono 886 12 04 45.

A CAIXA DE CONTOS

Raifias que bocexan? Cabacifias que corren? A que sabe a
Lda? Un regalo moi estrafio espera por vos...

Data e hora: sabado 23, 4s 12.00 h // Lugar: Biblioteca Juan Compaiiel //
Prezo: gratis // Idade recomendada: a partir dos 4 anos // Inscricién:
presencial ou chamando ao teléfono 886 12 04 45.

.= =
NA AXENDA DE AMOVIDA.GAL PODES CONSULTAR

ESTES E OUTROS EVENTOS PARA PEQUERRECHOS EN VIGO

s

FAREMOS UN CARTEL!

Obradoiro impartido polo
ilustrador Michel Casado
para, de xeito lidico e ame-
no, aprender a desefiar e ela-
borar un cartel.

Data e hora: sibado 23,4s 12.00h //
Lugar: Biblioteca Juan Compaiiel //
Prezo: gratis // Idade recomenda-
da: dos 6 aos 12 anos // Inscricién:
presencial ou chamando ao teléfono
886 12 04 45.

BLANCANIEVES ™

:
%

Un especticulo que combina
comedia e poesia, mentres
vai pasando por diferentes
linguaxes escénicas como a
danza, as mascaras, os moni-
creques, a musica e o teatro
de obxectos para facer unha
adaptacién moi singular do
conto da Branca de Neve.

Data e hora: sibado 30, 4s 18.00 h
e domingo 31, 4s 12.00 h e 4s 18.00
h // Lugar: Sala Artika // Prezo:
desde 10,00 € + gastos de xestién //
Idade recomendada: a partir dos 4
anos // Duracién: 45 minutos.


https://amovida.gal/pequechos/
https://amovida.gal/pequechos/
https://bibliotecas.xunta.gal/vigo/gl/actualidade/axenda
https://bibliotecas.xunta.gal/vigo/gl/actualidade/axenda
https://bibliotecas.xunta.gal/vigo/gl/actualidade/axenda
https://bibliotecas.xunta.gal/vigo/gl/actualidade/axenda
https://www.artikavigo.com/eventos.html

HISTORIA DUNHA CIDADE

A
FRANCISCO CASTRO

Escritor

ALTURAS

Se queres saber o que é Vigo, tes que subir 4
Madroa mais, en troques de entrar no zoo,
tes que subir un chisco mais polo monte, ig-
norando os berros dos ledns, para escoitar,
mellor, o berro da cidade. Na mifia novela
Barricadas de sal, na que recreo as folgas ob-
reiras do 72 en Vigo, fago que o protago-
nista suba ali, a sen-
tar naquelas rochas,
fronte da cidade
inmensa. Dende ali
arriba ves ben a Ria
e ata Rande. Mais,
sobre todo, ali arriba
escoitase o ruxido de
dragén. Non acon-
tece iso en ningin
outro dos miradoiros
da cidade. Mais si ali. No alto da Madroa, se
tes ouvidos atentos, escoitas a cidade respi-
rar. Ou latexar. Unha especie de muifieira en
xeito de latexo que é a alma de Vigo mani-
festando a stia vida propia allea a nés. Faino.
Sube ali. Escoita. Vigo ten aires de dragén
que bufa. E dende A Madroa escditase todo.

Se queres saber o que é Vigo, tes que su-
bir 4 Guia mais, en troques de chegar ata a
Basilica que deseniou Gémez Roman, un
dos nosos galeguistas histéricos, que sefio-
rea a cidade toda (e que case que ninguén de

Vigo visitou nunca), tes que frear un chisco
antes e quedar fronte da Ria. Semella unha
vista que imita 4 da Madroa que antes dixe-
mos. Pero non é. Para empezar, non hai son
ningtn. Ali a cidade non renxe. Non semella
un enorme becho de metal ferrufiento e algo
asmatico. Alf a cidade é ampla, cansa e chea
dunha estrafia melancolia. Ali o mar é moito
mais azul e as Cies, ao lonxe, directamente
aboian. Se te esforzas, ves Nova York. Por
atrds, ves o barrio obreiro de Teis. Se te es-
forzas, podes ulir a stia suor proletaria.

Se queres saber o que é Vigo, tes que subir

ao Castro mais, en troques de ir 4 rotonda da

fonte ou ao castelo, que ten un miradoiro ao

Berbés impresionante, vai a outro pequeno

miradoiro que hai canda unha fonte onde

durante décadas houbo unha cafeteria. Os
de Vigo sabemos de
onde falo. Ai hai un
pequeno miradoiro
que enfronta a ria da
Hispanidade, o mon-
te Galifieiro e, como
non, a Ria de Vigo.
Dende aqui é un uni-
verso, mdis que ma-
rifio, vexetal.

E se queres saber o que é Vigo, tes que su-
bir ao Alba mais, en troques de ir 4 ermida,
desta volta, si, sube de todo, ata o miradoiro.
Ali estd o Universo: dende Baiona ata, con
sorte, Pontevedra. De esquerda a dereita,
Toralla, as Cies, Balaidos, Valadares e os
montes que nos rodean, cara a Redondela.

Se queres saber o que é Vigo, tes que ser
unha gaivota e voar.

Dende as alturas e s6 dende as alturas pode
abarcarse tanta beleza.

https://www.instagram.com/franciscocastroveloso/

TENDENCIAS

ESTELA GOMEZ

Correctora literaria
e redactora de contidos

MODA RETRO-
ATLANTICA

Seguro que mais de un de nés adoita pasear
por tendas e mercados de roupa de segunda
man para atopar xoias nicas. Se a esta afec-
cion lle engadimos a mellor artesania, po-
demos dar cunha marca de moda retro, at-
lantica ao cen por cento, pensada para quen
ame o cardcter eterno do vaqueiro en com-
binacién con estampados atrevidos. Con
esta idea, Laura Iglesias (O Rosal, 1992) é a
artifice que opera con mans meigas para que
tradicion e modernidade se unan nunha har-
monia singular. Mentres estudaba Filoloxia
en Santiago de Compostela, empezou a in-
teresarse pola confeccién e comezou a facer
padréns propios. Para formarse na sda vo-
cacién descuberta, esta valente cursou tres
anos de desefo e confeccién de alta costura
nunha academia das de toda a vida coa axu-
da dunha gran modista galega. Actualmente
cursa o dltimo ano de Patronaxe industrial.
Con toda a bagaxe adquirida, botou a andar
unha marc
salvaxe que roxe coma un leopardo e que
ten como filosofia adaptarse aos gustos das
clientas mentres que mantén os procesos ar-
tesdns dos que fai gala.

As pezas estelares desta marca son as cha-
quetas e os chalecos vaqueiros vintage,

indumentaria atemporal e que abarca moito
publico. Laura empezou a customizar algun-
has pezas de roupa engadindolles tecidos sa-
cados de excedentes da producién local, re-
tallos cheos de estampados coloridos, animal
print, motivos florais, flocos, cadeas, chato-
las... e todo o que se poida coser con agulla
e fio. Cada chaqueta é unica e a recupera-
cién destas pezas de segunda man é unha
chamada 4 sostibilidade. Ademais, para non
desperdiciar nin res, cos retrincos sobran-
tes crea gomas para o cabelo e turbantes a
xogo coas chaquetas e coletes. A desefiadora
tamén xoga con camisas de segunda man, 4s
que engade elementos. Cunha blusa, unha
chaqueta vaqueira e un turbante xa temos o
look completo para arrasar ald a onde vaia-
mos.

Tendo en mente que tipo de peza é a que
queremos, logo de pensar nos complemen-
tos que nos gustaria engadir para que se con-
verta na chaqueta dos nosos sofios, podemos
contactar con Laura a través da conta de
Instagram da marca, @laurasensesclothing.
Ela creard para nés unha peza tnica que se
desmarque da moda estacional. Todo isto é
posible grazas ao caricter xenuino da moda
atlantica.

https://www.instagram.com/laurasensesclothing/
https://www.instagram.com/eclipsedemarr

AS TUAS MOVIDAS

MOZA AO REVES

BEATRIZ GARCIA-GESTO TOVAL

bezhedone_art

UniversidageVigo

Participa! Envia a ta obra (fotografia, ilustracién, poema, relato, viiieta etc.) a revista@amovida.gal
Consulta as bases en amovida.gal/as-tuas-movidas



mailto:revista%40amovida.gal?subject=
https://amovida.gal/as-tuas-movidas/
https://www.instagram.com/bezhedone_art/
https://www.uvigo.gal/

RemamosXuntos o

Descubre a historia en que
ti es protagonista

d‘i‘. 4’,

/Afundacién

Obra Social ABANCA



https://remamosjuntos.org/gl/

NON PERDAS NADA
DO QUE ACONTECE EN VIGO.

VISITA AMOVIDA.GAL
fOw

SIGUENOS EN FACEBOOK, INSTAGRAM E TWITTER:

®AMOVIDAVIGO

QUERES ESTAR AO DiA DOS ACONTECEMENTOS QUE CHE INTERESAN EN VIGO?
SUBSCRIBETE AO NOSO BOLETIN DE WHATSAPP, PERSONALIZADO E GRATUITO!

SELECCIONA O TIPO

DE EVENTOS QUE PREFIRAS
E RECIBE INFORMACION
DO TEU INTERESE.

NINGUEN VAI TER ACCESO

AO TEU NUMERO DE TELEFONO,
NON TE ENGADIREMOS

A NINGUN GRUPO.

VAS RECIBIR UN MAXIMO'
DE TRES MENSAXES AO DIA.

« M&vjngnp
DE BALDE!
644 372 923 INFORMATE EN AMOVIDA.GAL



https://amovida.gal/
https://amovida.gal/difusion-whatsapp/

